
“Azərbaycan” qəzetinin 1-ci nömrəsinin 1-ci səhifəsi

REDAKSİYADAN
“Azǝrbaycan” qǝzetindǝ çap edilmǝk

üçün göndǝrilǝn yazılar redaktorun adına
(Gǝncǝ şǝhǝri, Bulatovskaya 26) göndǝril-
mǝlidir. Əlyazmalar kağızın bir üzünǝ sǝli-
qǝli şǝkildǝ, sǝtir-sǝtir köçürülmǝli, yazı-
nın altında müǝllifin imzası vǝ ünvanı ol-
malıdır. Qǝbul edilǝn mǝqalǝlǝr, redaksiya
tǝrǝfindǝn ixtisar edilǝ bilǝr. Xüsusi bir
şǝrt qoşulmamışsa, yazının pulsuz göndǝ-
rildiyi qǝbul edilir. Çapa qǝbul edilmǝyǝn
yazılar haqqında redaksiya izahat vermir.

BAKININ ALINMASI 
HAQQINDA 

Gürcüstan Hökumǝtinin ezam et-
diyi nümayǝndǝ heyǝti, başda general
Maqalov olmaqla, yaxın günlǝrdǝ Ba-
kıya gǝlǝcǝk. Nümayǝndǝ heyǝti, gür-
cülǝrin öz vǝtǝnlǝrinǝ qayıtmasını tǝş-
kil etmǝk, eyni zamanda Tiflisǝ neft vǝ
mazut göndǝrilmǝsi üçün Azǝrbaycan
Hökumǝti ilǝ danışıqlar aparmaq mǝq-
sǝdi ilǝ gǝlir. 

* * * 

Tiflis qǝzetlǝrindǝn bǝzilǝrinin axır
vaxtlarda Azǝrbaycan Cümhuriyyǝtinǝ
qarşı düşmǝncǝ mövqe sǝrgilǝmǝsi,
Azǝrbaycanın Gürcüstan Hökumǝti ya-
nındakı nümayǝndǝsi M. Y. Cǝfǝrovu,
Gürcüstan Cümhuriyyǝtinin Xarici İşlǝr
nazirinǝ müraciǝt edǝrǝk, öz etirazını
bildirmǝk mǝcburiyyǝtindǝ qoymuş-
dur. M. Y. Cǝfǝrov Gürcüstan Cümhu-
riyyǝti qǝzetlǝrindǝ Azǝrbaycan ordu-
sunun tǝhqir edilmǝsinǝ son verilmǝ-
sini, “Borba” vǝ “Trudovoye znamya”
qǝzetlǝri redaksiyalarının mǝsuliyyǝtǝ
cǝlb edilmǝsini xahiş etmişdir. 

* * * 
Qurban bayramı günündǝ Tiflis Mey-

danındakı şiǝ mǝscidindǝ Zaqafqaziya
şeyxülislamı tǝrǝfindǝn, Azǝrbaycan
Cümhuriyyǝti ǝsgǝrlǝrinin Bakını al-
ması münasibǝti ilǝ ibadǝt vǝ dua mǝ-
rasimi keçirilmişdir. Mǝrasimdǝ Azǝr-
baycan Cümhuriyyǝtinin diplomatik
nümayǝndǝsi M. Y. Cǝfǝrov, Osmanlı
İmperiyasının diplomatik nümayǝndǝ-
si Əbdülkǝrim paşa, İranın Tiflisdǝki
general-konsulu vǝ digǝr şǝxslǝr işti-
rak etmişdir. 

Bazar, 22 sentyabr 1918-ci il, nömrǝ 3

Hǝftǝdǝ iki dǝfǝ çıxır
Birinci nǝşr ili.

Elan qiymǝti: 1-ci sǝhifǝdǝ sǝtri 3 rubl; 2-ci vǝ 4-cü sǝhifǝdǝ 2 rubl. 
Şǝxsǝn müraciǝt üçün redaksiya saat 10-dan gündüz 2-yǝ qǝdǝr açıqdır. 

Redaksiya ünvanı: Gǝncǝ ş., Bulatovskaya küçǝsi, N-26. Nömrǝnin qiymǝti 1 rubl.  

Abunǝ şǝraiti: Yanvarın 1-dǝk Gǝncǝdǝ 30 rublǝ, aylığı 8 rublǝ; başqa yerlǝr üçün 40 rublǝ, aylığı 10 rublǝ.  

* * * 
Dünǝn axşam, Azǝrbaycan Höku-

mǝti üzvlǝrinin Bakıdan qayıtması göz-
lǝnilirdi. 

* * * 
Azǝrbaycanla qonşu ölkǝlǝr arasın-

da qarşılıqlı münasibǝtlǝri nizama sal-
maq üçün yaxın günlǝrdǝ Tiflisdǝn Ba-
kıya polkovnik fon der Qoltsun baş-
çılığı ilǝ alman nümayǝndǝ heyǝti gǝ-
lǝcǝkdir. 

* * * 
Gǝncǝ ermǝnilǝrinin nümayǝndǝ

heyǝti Azǝrbaycan Cümhuriyyǝti Hö-
kumǝtinin başçısı Xan Xoyskini ziyarǝt
etmiş vǝ Bakının alınması münasibǝti
ilǝ tǝbriklǝrini çatdırmışdır. 

Cǝnab Xan Xoyski, Azǝrbaycan er-
mǝnilǝrinin nümayǝndǝlǝrinǝ tǝşǝk-
kür etmiş vǝ bildirmişdir ki, hal-hazırda
Azǝrbaycan ermǝnilǝrinin Azǝrbaycan
Cümhuriyyǝti Hökumǝtinin tǝrkibindǝ
tǝmsil edilmǝmǝsinin yeganǝ sǝbǝbi,
Bakının müdafiǝçilǝri arasında ermǝ-
nilǝrin dǝ yer alması vǝ bu şǝrtlǝr al-
tında böylǝ bir tǝmsilin mümkün ol-
mamasıydı. Fǝqǝt indi, Bakının alın-
masıyla, şǝrait tamamilǝ dǝyişmişdir
vǝ Azǝrbaycan Cümhuriyyǝtinin Mü-
ǝssislǝr Mǝclisinin çağrılmasıyla birgǝ,
hökumǝtin tǝrkibinǝ yerli ermǝnilǝrin
dǝ daxil olacaqları şübhǝsizdir. 

Sonda cǝnab Xan Xoyski, Bakı uğ-
runda mübarizǝ davam edǝrkǝn, Gǝn-
cǝ ermǝnilǝrinin nümayiş etdirdiklǝri
ölçülü vǝ bitǝrǝf mövqe üçün nüma-
yǝndǝ heyǝtinǝ tǝşǝkkürünü bildir-
mişdir.

BAKININ SÜQUTU 
HAQQINDA 

İştǝ, Bakı süqut etdi. Bizim cǝsur
ǝsgǝrlǝrimizin zǝrbǝlǝri altında süqut
etdi. 

Mübarizǝnin aqibǝti qabaqcadan
mǝlum idi. Ancaq nifrǝtin kor etdiyi
şǝxslǝr bunu görmǝk istǝmirdilǝr. Hǝ-
qiqǝtǝn dǝ, bir tǝrǝfdǝ mǝnǝvi cǝhǝt-
dǝn güclü, vǝzifǝ borcuna sadiq, çǝ-
kinmǝdǝn ölümǝ gedǝnlǝr, digǝr tǝ-
rǝfdǝ isǝ sayca çox vǝ tǝpǝdǝn-dırna-
ğa silahlı, fǝqǝt qorxaq vǝ sadǝcǝ bü-
tün müsǝlmanlara qarşı bǝslǝdiklǝri
nifrǝti güclü olanlar var idi. 

Bakının alınmasının ǝhǝmiyyǝti çox
böyükdür. Bunu, Bakının süqutu xǝbǝ-
rinin bizim düşmǝnlǝrimizi necǝ qǝ-
zǝblǝndirdiyinǝ baxmaqla da görmǝk
mümkündür. 

“Borba” qǝzeti öz kinini gizlǝdǝ bil-
mir. Bakının süqutu haqqındakı xǝ-
bǝrin hǝr kǝlmǝsindǝn quduz kimi tü-
pürcǝklǝr saçılır. Hakim partiyanın or-
qanından, öz gizli niyyǝtlǝrini ifadǝ
edǝrkǝn daha tǝmkinli olması gözlǝni-
lirdi. Qǝzet, Bakıda meydana gǝlǝ bi-
lǝcǝk qırğınlar barǝsindǝ qabaqcadan
ildırımlar yağdırır. Halbuki, martın 20-
ci günlǝrindǝ Bakının küçǝlǝri on min-
lǝrcǝ müsǝlmanın qanıyla qızıla boya-
nanda, demokratiya müdafiǝçilǝrinin
dodaqlarındakı narahatlıq sözlǝri, qǝ-
zǝbin müqǝddǝs alovu harada idi?
Əlbǝttǝ, Bakıdakı qırğın “sosializm”
adı altında hǝyata keçirilmişdi, o “sosi-
alizm” ki, çarizmin ǝn pis günlǝrini

canlandırmışdır. 
Qǝzet, ǝhalisinin ǝksǝriyyǝti müsǝl-

manlardan ibarǝt şǝhǝrin, müsǝlman
Azǝrbaycanın paytaxtı olacağı düşün-
cǝsindǝn narahatlıq keçirir...

Düşmǝnlǝrimizin kini, qanuni pay-
taxtımızın müxtǝlif avantüristlǝrdǝn
tǝmizlǝnmǝsindǝn irǝli gǝlǝn sevinci-
mizi daha da artırır. 

Yaşasın Azǝrbaycan! 

T. M. 

DİNC ƏHALİNİN 
“QEYDİNƏ QALANLAR”

“Kavkazskoye slovo” qǝzetinin 8
sentyabr tarixli nömrǝsindǝ “Bakı” böl-
mǝsindǝ aşağıdakı xǝbǝr getmişdir: 

“İ. İ. Ramişvili Bakıdan, Diktatura
sǝdri Tyuşkovun imzasını daşıyan ra-
dioteleqram almışdır. Radioteleqram-
da; hǝrbi nöqteyi-nǝzǝrdǝn mǝnasız
olan vǝ dinc ǝhalinin qurbanlar ver-
mǝsinǝ yol açan Bakı vǝ ǝtraf kǝnd-
lǝrin bombardmanına son qoyulması
üçün türk vǝ alman komandanlığına
tǝsir göstǝrilmǝsi xahiş edilmǝkdǝdir.”

Yǝqin ki, Tyuşkovun radioteleqra-
mı, Bakı uğrunda mübarizǝnin şǝrai-
tindǝn vǝ xarakterindǝn xǝbǝrdar ol-
mayanlara tuşlanmışdır. Bu qanlı hǝrc-
mǝrclik vǝ vǝhşi özbaşınalıqla yaxın-
dan tanış olanlar üçünsǝ bu teleqram,
sadǝcǝ olaraq, “alicǝnab” müdafiǝçi-
lǝrin içindǝ boğulduqları hǝyasızlıq çir-
kabının yeni bir dǝlili ola bilǝr. 

Dinc ǝhalinin maraqlarından dǝm
vurmaq tyuşkovlaramı, yoxsa arakel-
yanlaramı qaldı? Dinc ǝhalini cǝhǝn-
nǝm ǝzabının içindǝ saxlayanlar, ac-
lıqla mǝhv edǝnlǝr, milyonlarla adamı
fǝlakǝtlǝrǝ düçar edǝnlǝr vǝ onları ǝn
qeyri-insani üsullarla alçaldanlar elǝ
özlǝri deyilmi? Hǝr gün şǝhǝrdǝn axan
bu qan sellǝri, doğma ocaqlarını qo-
yaraq mǝchul bir aqibǝtin ardınca baş-
qa diyarlara sürüklǝnǝn qaçqınlar vǝ
ǝn nǝhayǝtindǝ, aclıq vǝ digǝr mǝhru-
miyyǝtlǝr üzündǝn şǝhǝrdǝ hǝr gün
onlarcası ölǝn dinc sakinlǝr – bütün
bunların mǝsuliyyǝti kimin vicdanın-
dadır? Rus vǝtǝnpǝrvǝrlǝri libasına
bürünǝrǝk neftli Bakını da, donanma-
nı da, öz-özlǝrini dǝ cingiltili ingilis
qızılına satarkǝn zǝrrǝ qǝdǝr utanma-
yan, yerli xalqın arzularını vǝ iradǝsini
qǝtiyyǝn nǝzǝrǝ almayan, Rusiyanın
özü tǝrǝfindǝn elan edilǝn prinsiplǝ –
xalqların öz müqǝddǝratını tǝyin etmǝ
prinsipi ilǝ hesablaşmayan vǝtǝn xain-
lǝrinin vicdanlarında deyilmi? 

Tyuşkov hansı türk bombardma-
nından danışır? Axı Bakının ǝtrafın-
dakı bütün kǝndlǝr müsǝlman kǝndlǝ-
ridir vǝ bu kǝndlǝri bombalayanlar hǝr
halda türklǝr deyil, menşevik-daşnak-
ingilis topları vǝ bombalarıdır. 

Bǝli, dinc ǝhalinin atǝşǝ tutulması-
nı ümumiyyǝtlǝ Türk Komandanlığı de-
yil, menşevik-daşnak bloku başlatmış-
dır. Onlar öz sevimli metodları ilǝ – soy-
ğunçuluqla, daha dǝqiq desǝk, o vaxta
qǝdǝr öz kǝndlǝrindǝ tamamilǝ sülh
şǝraitindǝ yaşayan maştağalıların hey-

van sürülǝrini qovub aparmaqla işǝ
başladılar. Öz mallarının arxasınca get-
mǝk istǝyǝn kǝndlilǝri, ǝsgǝr forması
geymiş quldurlar atǝş açmaqla qarşı-
ladılar. Dinc ǝhalinin “qeydinǝ qalan-
lar” ertǝsi gün, aparılan heyvanların
ǝvǝzini vermǝk yerinǝ, maştağalıların
üstünǝ zirehli avtomobillǝr göndǝrdi-
lǝr: Bu “asiyalılar” öz mallarını geri is-
tǝmǝyǝ necǝ cürǝt ediblǝr! 

Dinc ǝhali Maştağa bağlarını qoya-
raq, Bilgǝh vǝ Nardarana pǝnah apar-
mağa mǝcbur oldu. Ancaq bǝzi kişilǝr,
daşnak muzdlularının müsǝlman kǝnd-
lǝrindǝ ǝl atdıqları üsullardan hǝlǝ bol-
şevizm dövründǝn etibarǝn yaxşı xǝ-
bǝrdar olduqları üçün, onların kǝndǝ
soxulmasına icazǝ vermǝkdǝnsǝ, öl-
mǝyi üstün tutmuşdur. Atışma başla-
mış, onlarca dağıstanlı da atışmanı eşi-
dǝrǝk hadisǝ yerinǝ gǝlmişdir. Quldur-
lar layiqli cavablarını almışlar, Zabrat
istiqamǝtindǝ qaçaraq, orada daha ǝv-
vǝlcǝdǝn Mantaşevin zavodunda yer-
lǝşdirdiklǝri toplardan Maştağa kǝndi-
ni atǝşǝ tutmağa başlamışlar. Kǝndin
atǝşǝ tutulması gündüz saat 2-dǝn ax-
şama kimi davam etmişdir. Qurbanlar,
ǝlbǝttǝ ki, ancaq dinc sakinlǝr arasın-
da meydana gǝlmişdir, çünki dinc ǝha-
linin “qeydinǝ qalanlar”, kǝnddǝn xeyli
aralanmış olan rǝqiblǝrini yox, mǝhz
kǝndi atǝşǝ tuturdular. Hǝtta maşta-
ğalıların kömǝyinǝ türk birliklǝri gǝl-
dikdǝn, kǝndin 3-4 verst uzağında sǝn-
gǝrlǝr qurulduqdan vǝ toplar yerlǝş-
dirildikdǝn sonra belǝ, yenǝ dǝ kǝndin
özü atǝşǝ tutulurdu. 

Yenǝ eyni şǝkildǝ, hǝr hansı bir sǝ-
bǝb olmadan, sahil kǝndlǝri Zirǝ ilǝ Tür-
kan dǝnizdǝn atǝşǝ mǝruz qalmışdır. 

Ancaq bu yaramazlıqlardan sonra
Türk Komandanlığı şǝhǝrin bǝzi hissǝ-
lǝrinǝ bir neçǝ mǝrmi atmaq qǝrarına
gǝlmişdir. Fǝqǝt xǝbǝrdarlıq mǝqsǝdi
daşıyan bu hǝrǝkǝt, dinc ǝhalinin “qey-
dinǝ qalanların” hǝqiqi simasını açıb
ortaya qoymuşdur: dǝnizdǝ toplarla
tǝchiz edilmiş paraxodlar görünmüş
vǝ müsǝlmanlarla birgǝ xristian vǝ yǝ-
hudi ailǝlǝrinin dǝ yaşadıqları bütün
sahil bağları amansızlıqla atǝşǝ tutul-
muşdur. Eyni hal, hǝr gün davam et-
mişdir. Onu da qeyd etmǝk lazımdır ki,
atǝşǝ mǝruz qalan mǝntǝqǝlǝrin heç
birindǝn, bir dǝfǝ olsun cavab atǝşi
açılmamışdır. Bunun yeganǝ vǝ bǝsit
bir sǝbǝbi var idi: bu yerlǝr cǝbhǝ ar-
xasında qalan, müdafiǝsiz yerlǝr idi.
Bağların ǝhalisi, sahilǝ lap yaxın üzǝ-
rǝk gah bu, gah digǝr evǝ atǝş açan, ac
ǝhaliyǝ taxıl daşıyan qayıqçıları qovub
tutan bu quldurları çaşqınlıqla izlǝyir-
di. 

“Hökumǝt hanı? Bolşevik anarxiya-
sına qarşı şiddǝtlǝ etiraz bildirǝn “qa-
nunpǝrǝstlǝr” hanı? Nǝhayǝt, mǝşhur
ingilis centlmenliyi hanı? Bu qanun-
suzluğa niyǝ icazǝ verirlǝr? Dinc ǝhali-
nin nǝ günahı var? Qadınların vǝ uşaq-
ların nǝ günahı var?” – Bağların sakin-
lǝri çaşbaş qalaraq bir-birlǝrindǝn so-
ruşurdular. 

Fǝqǝt heç bir hǝdd tanımayan qul-
durlar öz çirkin ǝmǝllǝrinǝ aramsız da-
vam edirdilǝr. İngilis tǝyyarǝlǝri müda-

fiǝsiz kǝndlǝrǝ vǝ hǝtta sanitar mǝn-
tǝqǝlǝrinǝ bombalar atmağa başla-
yanda, mǝşhur ingilis centlmenliyinǝ
bǝslǝnǝn ümid dǝ tamamilǝ mǝhv ol-
du... 

Onu da qeyd etmǝk lazımdır ki,
menşevik-daşnak birliklǝrinin tutduq-
ları kǝndlǝrdǝ bütün ǝrzaq mǝhsulları
sakinlǝrin ǝlindǝn alınmış, onların ev-
lǝri vǝ ǝmlakları qarǝt edilmiş, kǝnd-
lǝrdǝ qalan ǝhali isǝ öldürülmüşdür.
Şǝhǝr ǝtrafında yaşayan müsǝlmanlar
da eyni vǝhşiliklǝrǝ mǝruz qalmışdır. 

İcazǝ verin soruşum: Dinc ǝhalinin
maraqlarının “qeydinǝ qalanlar” ro-
lunda çıxış etmǝk bu adamlaramı dü-
şür?

Bakinets

GƏNCƏ, 
22 SENTYABR 1918

Bakının alınması vǝ Azǝrbaycan
Hökumǝtinin öz paytaxtına köçmǝsiy-
lǝ, ölkǝmizin aqibǝti haqqında qǝrar-
lar qǝbul edǝnlǝrin qarşısında bir sıra
siyasi, mǝdǝni vǝ iqtisadi problemlǝr
dayanmaqdadır ki, bunların tǝxirǝ sa-
lınmadan vǝ ehtiyatla hǝll edilmǝsi la-
zımdır. 

Bakının ǝsgǝrlǝrimiz tǝrǝfindǝn
alınması siyasi baxımdan çox böyük
ǝhǝmiyyǝt kǝsb edir, ancaq yaddan
çıxarmaq olmaz ki, imperialist dövlǝt-
lǝrin Bakı kimi lǝzzǝtli bir tikǝyǝ göz
dikmǝlǝrinin qarşısını ala bilmǝk vǝ

Bakı üzǝrindǝ Azǝrbaycanın qeydsiz-
şǝrtsiz, müstǝsna haqqının tanınması-
na nail olmaq üçün hǝlǝ böyük sǝylǝr,
diplomatik müzakirǝlǝr vǝ bǝlkǝ qur-
banlar lazım olacaqdır. 

Müasir kapitalizm ǝsrindǝ iqtisadi
mǝsǝlǝlǝr dövlǝtlǝrin siyasi hǝyatında
hǝlledici rol oynayır vǝ bir dövlǝtin xü-
susi çǝkisi, ǝsasǝn onun iqtisadi gücü
ilǝ ölçülür. Özünün zǝngin neft bölgǝsi
ilǝ birgǝ Bakı şǝhǝri, demǝk olar ki,
dünya ölçüsündǝ bir bazardır vǝ bu
bazarda maraqları olan kapitalist döv-
lǝtlǝrin diqqǝtini özünǝ çǝkmǝyǝ bil-
mǝz. Bu dövlǝtlǝrin maraqları Bakıda
toqquşa bilǝr, Bakı onların arasında bir
münaqişǝ predmetinǝ çevrilǝ bilǝr vǝ
Bakının sǝrvǝtlǝrindǝn faydalanmaq-
da imtiyazlı olmağa can atan bu döv-
lǝtlǝr arasında çoxlu mübahisǝlǝr
meydana gǝlǝ bilǝr. 

Ölkǝlǝr arasındakı bütün iqtisadi
vǝ siyasi problemlǝrin yekun hǝllinin
ümumdünya sülh konfransındakı qüv-
vǝtlǝr nisbǝtindǝn asılı olacağı sübhǝ-
sizdir. Buna baxmayaraq, hal-hazırkı si-
yasi vǝziyyǝt Azǝrbaycanın siyasi rǝh-
bǝrliyindǝn qǝtiyyǝtlǝ tǝlǝb edir ki, Ba-
kının neft sahǝlǝrinin bizim dövlǝt-
çiliyimizin inkişaf etdirilmǝsinin qarşı-
sında maneǝyǝ çevrilmǝmǝsi, ǝksinǝ,
bu amildǝn siyasi vǝziyyǝtimizi yaxşı-
laşdırmaq vǝ möhkǝmlǝndirmǝk mǝq-
sǝdi ilǝ istifadǝ edǝ bilmǝyimiz üçün
ǝlverişli siyasi şǝraiti yaratsınlar. 

Keçmiş Rusiya İmperiyasının ǝrazi-
sindǝ meydana gǝlǝn bütün yeni döv-
lǝtlǝrlǝ müqayisǝdǝ Azǝrbaycan, öz si-

yasi varlığını vǝ iqtisadi rifahını tǝmin
etmǝk baxımından ǝn ǝlverişli şǝrtlǝrǝ
malikdir. Onun, dünyanın ǝn zǝngin
neft bölgǝsinǝ sahib olması, tükǝnmǝz
vǝ müxtǝlif mineral sǝrvǝtlǝri, geniş
pambıq sahǝlǝri vǝ kǝnd tǝsǝrrüfatı-
nın digǝr zǝngin çeşidlǝri, ölkǝnin iqti-
sadi gücünü tǝmin etmǝk baxımından
kafidir. Azǝrbaycanın bütün fǝal vǝ şü-
urlu qüvvǝlǝrinin birlǝşmǝsi, ölkǝnin
iqtisadi vǝ mǝdǝni inkişafı üçün ǝlve-
rişli siyasi şǝraitin yaradılmasına im-
kan verǝcǝkdir. 

YERLİ XRONİKA 

Gürcüstan Cümhuriyyǝtinin Azǝr-
baycan Hökumǝti yanındakı nümayǝn-
dǝsi N. İ. Kartsivadze Gǝncǝyǝ gǝlmiş-
dir. 

* * * 
Son zamanlarda Gǝncǝyǝ Göyçǝ

gölü ǝtrafından böyük qaçqın dǝstǝ-
lǝri gǝlmǝkdǝdir. Qaçqın İdarǝsi onları
yerlǝşdirmǝk üçün Ərǝş vǝ Şamaxı
uyezdlǝrinǝ göndǝrmǝkdǝdir. 

* * * 
Gǝncǝdǝn öz vǝtǝnlǝrinǝ gedǝn bir

qrup ukraynalının Sevastopoldan gön-
dǝrdiklǝri mǝktub alınmışdır. Mǝktub-
da deyilir ki, fǝlakǝtlǝrǝ, bahalılığa vǝ
xoleraya dair söylǝnǝn hǝr şey çox şi-
şirdilmişdir. Gǝmidǝ naharın qiymǝti 5
rubldur. Limanlarda qiymǝtlǝr Tiflis
qiymǝtlǝrindǝn yüksǝk deyil. Gǝmi ra-
bitǝsi kifayǝt qǝdǝr müntǝzǝm hǝyata
keçirilir. 

* * * 
19 avqustda Gǝncǝ uyezdinin Dǝl-

lǝr kǝndindǝ Eynulla Miçi oğlu öz qay-
nı Seyid Əsgǝr Seyid Dadaş oğluna xǝn-
cǝrlǝ 12 öldürücü zǝrbǝ, arvadı Əzǝm
Kǝrbǝlayı Musa qızına 4 xǝncǝr yarası
vurduqdan vǝ baldızının sağ ǝlinin 2
barmağını kǝsdikdǝn sonra, 3 yaşında-
kı uşağı da alaraq qaçıb gizlǝnmişdir. 

* * * 
Mülkǝdar Mürsǝl bǝy Şahmalıyevin

Sǝngǝr kǝndindǝki mülkünǝ 6 sen-
tyabrda iki müsǝlman gǝlǝrǝk, türk ǝs-
gǝrlǝri olduqlarını vǝ oradakı ermǝni
qaçqınlarının üstünü axtarmaq ǝmrini
öz komandirlǝrindǝn aldıqlarını demiş-
dir. Şahmalıyevin dǝ iştirakı ilǝ ermǝni
qaçqınlarının üstünü axtarmış vǝ onla-
rın bütün pullarını (rus kredit biletiylǝ
25 min rubl vǝ 720 qızıl rubl) almış, son-
ra xalçaları, qiymǝtli paltarları, qadın-
ların üstündǝki qiymǝtli gümüş vǝ qızıl
zinǝt ǝşyalarını da alaraq, hamısını Türk
Komandanlığına tǝhvil verǝcǝklǝrini
söylǝmiş vǝ oradan çıxıb getmişlǝr. Da-
ha sonra, bu adamların soyğunçu ol-
duqları, onlardan birinin Gǝncǝ şǝhǝr
sakini Muxtar Mǝmmǝd oğlu, digǝri-
nin isǝ Batumi şǝhǝr sakini Mustafa
Mǝmmǝd oğlu olduğu anlaşılmışdır.
Polis bu şǝxslǝri tutaraq hǝbsxanaya
salmışdır. 

MÜSƏLMAN HƏYATINDAN 

Samarada çıxan “Zemlya i volya”
qǝzeti xǝbǝr verir ki, Ural oblastının

qırğızları öz qurultaylarında 17 nǝfǝr-
dǝn ibarǝt Müvǝqqǝti Hökumǝt seç-
mişlǝr. Tǝsis mǝclisinin keçmiş üzvü
Dostmǝhǝmmǝdov hökumǝtin sǝdri
seçilmişdir. 

* * * 
İstanbul qǝzetlǝri xǝbǝr verir ki, İs-

tanbulda yaşayan Zaqafqaziya müsǝl-
manları, Zaqafqaziya müsǝlmanlarının
sosial vǝ mǝdǝni inkişafına kömǝk et-
mǝk, xilafǝtlǝ vǝ Osmanlı türklǝri ilǝ
ǝlaqǝlǝrini möhkǝmlǝndirmǝk mǝqsǝ-
dilǝ bir cǝmiyyǝt qurmuşlar. 

Elan
Bank işçisi, kiçik maaş müqabilindǝ ax-

şamlar yazı-pozu ilǝ mǝşğul olmaq üçün
münasib iş axtarır. Kommersiya bankları,
fabrik, zavod vǝ dǝyirman mühasibatlıq-
ları ilǝ yaxından tanışam. 

Ünvan: Uçilişnaya, 7. Bexterev. 

Redaksiya heyǝti 

QEYD VƏ ŞƏRHLƏR

“Azǝrbaycan” qǝzetinin 3-cü nömrǝsi
sadǝcǝ rus dilindǝ, iki sǝhifǝ hǝcmindǝ
çap edilmişdir. Kolleksiyanı tamamlamaq
naminǝ, bu nömrǝ rus dilindǝn tǝrcümǝ
edildi. 3-cü nömrǝdǝ gedǝn materialların
bir qismi (sǝrhǝd keçişi qaydaları, 17, 18, 22
vǝ 24 iyul 1918-ci il tarixli Hökumǝt qǝrar-
dadları, Torpaq, Ticarǝt vǝ Sǝnaye Nazirliyi
ǝmrlǝri) daha sonra qǝzetin Azǝrbaycan
dilindǝ çap edilǝn versiyasının müxtǝlif
nömrǝlǝrinǝ daxil edildiyindǝn, 3-cü nöm-
rǝdǝn çıxarıldı. 

Bakının alınması haqqında
sǝh. 19. “Qurban bayramı günündǝ Tif-

lis meydanındakı şiǝ mǝscidindǝ Zaqaf-
qaziya şeyxlislamı tǝrǝfindǝn...”: O dövrdǝ
Zaqafqaziya şeyxülislamı Axund Mǝhǝm-
mǝd Pişnamazzadǝdir. 

Bakının süqutu haqqında
sǝh. 20. “Hakim partiyanın orqanın-

dan...”: Burada söhbǝt Rusiya Sosial-De-
mokrat Fǝhlǝ Partiyasından gedir.

Dinc ǝhalinin “qeydinǝ qalanlar”
sǝh. 21. “İ. İ. Ramişvili Bakıdan, Dik-

tatura sǝdri Tyuşkovun...”: Burada söhbǝt
Sentrokaspi Diktaturasından gedir.

sǝh. 23. “Bakinets”: Bu imzanın, Mǝ-
hǝmmǝd Sadiq Axundzadǝyǝ (Aran) mǝx-
sus olduğunu ehtimal edirik. 

Müsǝlman hǝyatından
sǝh. 25. “...Ural oblastının qırğızları öz

qurultaylarında 17 nǝfǝrdǝn ibarǝt Müvǝq-
qǝti Hökumǝt seçmişlǝr.”: Burada söhbǝt
Alaş-Ordanın Qǝrb şöbǝsindǝn gedir.


